
NIES PAUN DE MINTGA DI.
Da Gion Disch.

Mond jeu tras las stretgas sendas
D'èrs madirs in di a spass,

Ves'jeu leu sin grondas tendas
Ils garnetschs culs tgaus a bass.

Ellas spigias madirada,
Stat Ia tiara plein parada.

Tut il tschiel caul sevischina
Levs e dultschs a ström e tratsch

E la tiar'al tschiel senclina
Sc'ina spusa en siu bratsch;

Tgei intima vischinonza,
Desideri e speronza!

In pur vegl sin sia canna
Sevischina cheu a mi.

Sia matta, la Susanna
Porsch'a mi cordial bien di.

In maletg schi bi secatta
Mo de rar, sco vegl e matta.

EI rest alvs en finas nialas
Cun la fatscha sco in vin,

Ella cun duas vestas bialas
De parada sc' in rubin

Ed ils egls sco duas cazzolas
Sut cavegls ners en tarscholas.

Nies vegl bab en siu tschiep veder
Va siu grond èr contemplond.

„Mo paucs dis e nus lein meder,"
Fa'l sin ella sepusond.

En siu maun el ina spigia
Frusch'e smuglia cun fadigia.

„Gl'onn d'uonn fals èrs parada
E nies paun de mintga di

Dat il Segner en furnada
Cul briec grond tgemblada si

Segner Diu, Ti fas miraclas
Cun nus purs e nossas aclas 1

0 sehe dai a nus Ia possa
Che eus suenter tonts schliats onns

Infirmir nus possien l'ossa
De nos cars e buns affons.

Suenter onns de bia miseria
Svegl'a nus la membra eria."

Cuera, ils 4 de favrer 1933.

